DOKUMENTI KONSULTATIV
Për draftin e ligjit titulli i projektligjit: Për disa shtesa dhe ndryshime në ligjin nr. 48/2014 “Për pagesat e vonuara në detyrimet kontraktore dhe tregtare”, i ndryshuar

	· Komente (të përgjithshme) publike;
· Komente nga organizatat joqeveritare (me fokus biznesin);
· Komente nga dhomat e biznesit, noterëve, avokatëve ;
· Komente nga korporatat dhe bizneset e mëdha të cilat operojnë në Shqipëri;



Kohëzgjatja e konsultimeve:
	Konsultimi publik nëpërmjet publikimit në RENJK do të zgjasë 20 (njëzet) dite pune nga data e njoftimit për procesin e konsultimit publik dhe përkatësisht, nga data 19 Maj 2026 deri në datë 15 Qershor 2026.



Si të përgjigjeni:
	Përgjigjet mblidhen përmes këtyre mënyrave: 
Nëpërmjet RENJKP.
Mbledhja e komenteve të dhëna në postën elektronike/e-mail Hega.ismaili@ekonomia.gov.al 
Me postë në: Ministria e Ekonomisë dhe Inovacionit.
Adresa: Bulevardi “Dëshmorët e Kombit”, Nr. 1, Tiranë 1001, Shqipëri.



Kontakti:
	Hega.ismaili@ekonomia.gov.al



Datat dhe vendet e takimeve publike:
	Takimet dhe tryezat publike do të organizohen tek Shtëpia e Biznesit, pranë Piramidës. 

Këto takime do të zhvillohen paralelisht me afatin e konsultimit publik të projektligjit.




Sfondi i propozimit legjislativ:
	Qëllimi i këtij projektakti është të përmbushë një sërë objektivash të rëndësishme, të cilat janë: 
1. Përafrimin e plotë të legjislacionit shqiptar me Direktivën 2011/7/BE të Parlamentit Evropian dhe Këshillit “Për luftën kundër pagesës me vonesë në transaksionet tregtare”. 
2. Përmbushjen e detyrimeve në kuadër të procesit të integrimit evropian dhe avancimin e përmbushjes së piketave përmbyllëse të Kapitullit 20 “Ndërmarrjet dhe politikat industriale”. 
3. Garantimin e funksionimit më efektiv të tregut të brendshëm nëpërmjet krijimit të rregullave të qarta dhe të harmonizuara për pagesat në transaksionet tregtare. 
4. Uljen e vonesave të pagesave në marrëdhëniet kontraktuale tregtare ndërmjet sipërmarrjeve, si dhe ndërmjet sipërmarrjeve dhe autoriteteve publike. 
5. Përmirësimin e likuiditetit financiar të sipërmarrjeve, veçanërisht të ndërmarrjeve të vogla dhe të mesme (NVM). 
6. Rritjen e sigurisë juridike dhe parashikueshmërisë në marrëdhëniet kontraktuale tregtare. 
7. Vendosjen e mekanizmave më efektivë për aplikimin e kamatëvonesave dhe kompensimin e kostove të rikuperimit të detyrimeve. 
8. Harmonizimin e afateve kontraktuale të pagesave me standardet e Bashkimit Evropian. 
9. Rritjen e disiplinës financiare dhe kontraktuale në treg. 
10. Përmirësimin e klimës së biznesit dhe krijimin e kushteve më të favorshme për zhvillimin e sipërmarrjes. 
11. Rritjen e konkurrueshmërisë së bizneseve shqiptare në tregun vendas dhe atë evropian. 
12. Parandalimin e praktikave abuzive që lidhen me zgjatjen e pajustifikuar të afateve të pagesave. 
13. Forcimin e mbrojtjes ligjore për kreditorët në transaksionet tregtare. 
14. Rritjen e besimit të operatorëve ekonomikë në marrëdhëniet tregtare dhe institucionet publike. 
15. Përmirësimin e eficiencës së administratës publike në përmbushjen e detyrimeve financiare ndaj operatorëve ekonomikë.




Propozimet:
	Projektligji propozon një sërë ndryshimesh në ligjin nr. 48/2014 “Për pagesat e vonuara në detyrimet kontraktuale dhe tregtare”, me qëllim përafrimin e plotë të tij me Direktivën 2011/7/BE të Bashkimit Evropian. Ndryshimet konsistojnë kryesisht në riformulimin dhe zgjerimin e përkufizimeve ligjore, veçanërisht për termat “autoritet publik”, “sipërmarrje” dhe “kamatëvonesë”, duke përfshirë edhe profesionet e lira, tregtarët individë dhe subjektet publike të rregulluara nga e drejta publike. Gjithashtu, projekligji harmonizon mënyrën e përcaktimit të normave bazë të interesit me standardet e Bankës së Shqipërisë, Bankës Qendrore Evropiane dhe bankave të tjera qendrore.
Projektligji riformulon dispozitat që lidhen me afatet e pagesës, lindjen automatike të kamatëvonesës dhe procedurat e kolaudimit në marrëdhëniet ndërmjet sipërmarrjeve dhe autoriteteve publike, duke vendosur afate të qarta dhe kufij maksimalë për pagesat dhe verifikimin e mallrave apo shërbimeve. Ndryshimet synojnë rritjen e sigurisë juridike, mbrojtjen e likuiditetit të sipërmarrjeve, parandalimin e praktikave abuzive kontraktuale dhe forcimin e mekanizmave për mbledhjen efektive të detyrimeve të papaguara, përfshirë edhe përshpejtimin e procedurave gjyqësore për lëshimin e urdhrave të ekzekutimit.
Përmes këtyre ndryshimeve synohet krijimi i një kuadri ligjor më të qartë, më të parashikueshëm dhe më efektiv për marrëdhëniet tregtare, në përputhje me standardet e Bashkimit Evropian. Projekligji pritet të ndikojë pozitivisht në përmirësimin e klimës së biznesit, rritjen e disiplinës financiare dhe forcimin e besimit të operatorëve ekonomikë në marrëdhëniet kontraktuale dhe institucionale.






Pyetjet:
	· Cili pritet të jetë ndikimi i projektligjit “Për pagesat e vonuara në detyrimet kontraktuale dhe tregtare” në përmirësimin e klimës së biznesit dhe rritjen e sigurisë juridike në marrëdhëniet tregtare ndërmjet sipërmarrjeve dhe autoriteteve publike?
· Si e vlerësoni ndikimin e projektligjit në forcimin e disiplinës së pagesave dhe në reduktimin e vonesave në transaksionet tregtare, veçanërisht për ndërmarrjet e vogla dhe të mesme (NVM)?
· Cili pritet të jetë ndikimi i ndryshimeve të propozuara në përmirësimin e likuiditetit financiar të sipërmarrjeve dhe në uljen e kostove që vijnë si pasojë e pagesave të vonuara?
· Si e vlerësoni qartësinë dhe efektivitetin e dispozitave të projektligjit lidhur me afatet e pagesave, kamatëvonesat dhe mekanizmat e kompensimit të kostove të rikuperimit të detyrimeve?
· Si e vlerësoni ndikimin e projektligjit në harmonizimin e praktikave kontraktuale tregtare me standardet e Bashkimit Evropian?
· Cili pritet të jetë ndikimi i projektligjit në forcimin e mbrojtjes së kreditorëve dhe në garantimin e një trajtimi më të drejtë në marrëdhëniet kontraktuale tregtare?
· A mendoni se ndryshimet e propozuara do të kontribuojnë në rritjen e transparencës dhe parashikueshmërisë në marrëdhëniet kontraktuale ndërmjet operatorëve ekonomikë?
· Si e vlerësoni ndikimin e projektligjit në përmirësimin e performancës së institucioneve publike në përmbushjen në kohë të detyrimeve financiare ndaj operatorëve ekonomikë?
· A mendoni se mekanizmat e parashikuar në projektligj janë të mjaftueshëm për të parandaluar praktikat abuzive që lidhen me zgjatjen e pajustifikuar të afateve të pagesave?



